
	कार्तिक २०८३ - कोरोना संक्रमणका कारण २०७६ माघ ५ गतेदेखि बन्द भएको टिपताला भन्ज्याङ नाका २०८१ जेठ ११ मा खुल्यो । फक्ताङलुङ गाउपालिका ७ ओलाङचुङगोलाका ३३ जना नेपाली गलैंचा, छुर्पी लगायतका व्यापार सामग्री लिएर पहिलो चरणमा रिउ बजार पुगे । त्यससँगै अरु नेपाली पनि चिनियाँ नाका गए । यस वर्ष सिमावर्ती क्षेत्रका बासिन्दा मात्र नभएर ताप्लेजुङको सदरमुकाम फुङलिङका थप नेपाली पनि रिउ बजार पुगेर फर्किए ।
	नाका खुलेको दुई वर्षसम्म चिनियाँलाई नेपाल प्रवेशमा रोक
	टिपताला मात्र नभएर कोरोना महामारी यता स्थलमार्गबाट कुनै पनि चिनियाँलाई नेपाल प्रवेशको अनुमति दिइएको छैन । नेपाल आउन परे हवाईमार्गको प्रयोगलाई अनिवार्य गरिएको छ । चीन प्रवेश गर्न चाहने सीमावर्ती गाउँका नेपालीहरु भने स्थानीय प्रशासनले जारी गर्ने सीमा प्रवेश अनुमति पत्र लिएर ओहोरदोहोर गर्छन् ।
	चिनियाँ पशु चौपाया पनि नेपाल आएका छैनन् ।
	यता हाम्रोबाट गएकोलाई पनि पहिला (कोरोना अघि) जस्तो जताततै घुम्न दिएको छैन,’ वडाध्यक्ष छेतेनले थपे, “हाम्रोबाट जानेले पास देखाएर जानुपर्छ । निश्चित तोकिएको ठाउँ छ त्यहाँ बस्नुपर्छ । उतावाट आउनेले पनि पास देखाएर मात्रै आउनुपर्छ नियम कानुन बराबरी हुन्छ भनेको थिए ।”
	तर नाका खुले यता एकजना पनि आएनन् । अहिलेसम्म एकजना पनि चिनियाँ नआएका कारण वडाध्यक्षको प्रस्ताव कार्यान्वयनमा आएको छैन । “हाम्रो मान्छेहरुलाई चाँहि गलैंचा, घिउ बिक्रि गर्ने हतारो पनि थियो,’ छेतेनले थपे, ‘नाका खुल्नासाथ यताको सवैजसो मान्छे गएर आफन्त भेटे । उनीहरु (चिनियाँ)लाई हतार नभएको हुनसक्छ ।”
	कोरोना संक्रमण अघिसम्म डिङ्जे काउण्टिका जनसरकार प्रमुख, सुरक्षा अधिकारी गाडि नै लिएर ओलाङचुङगोलाको बस्तिसम्म आउने गरेका थिए । ‘कतियौं पटक उहाँहरुले यही
	ओलाङचुङगोलाकी डोङ्गला शेर्पाले भनिन्, ‘सम्बन्ध दोहोरो हुनुपर्ने रहेछ । हामी गएपछि उहाँहरु पनि आउनु भयो भने मज्जा हुने रहेछ । आफु मात्रै जान चाहिँ किन होला जस्तो भन्ने भएको छ ।’यहाँका पशुपालकले चौंरी, याक, नाक बिक्री गर्न पाएका छैनन् । चीनका अधिकारी आए आफ्नो समस्या सुनाउन पाइन्थ्यो र समाधान पनि निस्कन्थ्यो कि भन्ने उनीहरुलाई लाग्ने गर्छ । नुपुले थपे, ‘पहिला उहाँहरु आउनु हुन्थ्यो । बस्तिका सवै मानिस भेला भएर खादा लगाइदिएर धुन्ज्याङ (नाचगान) गथ्र्यौ । हाम्रा राम्रा कुरा पनि सुनाउथ्यौं समस्या पनि सुनाउथ्यौं । समस्यामा उहाँहरुले एउटा निकास दिनुहुन्थ्यो । अहिले त्यो किसिमको दोहोरो सम्बाद हुन पाएको छैन ।’
	पाहुनालाई खादा लगाइदिएर गुनासो सुनाउन पाए निकास

	नाका खुलेको दुई वर्षसम्म चिनियाँलाई नेपाल प्रवेशमा रोक
	दुई देशका अधिकारी सिमानामा भेला हुँदा ओलाङचुङगोलाका बासिन्दाले पनि खादामाला लगेर सम्मान जनाउने गरेका छन् ।
	टिपताला भन्ज्याङ नाका ५२ सय मिटर उचाईमा छ । प्रशासनिक भवन बनाए पनि चिनियाँ अधिकारी समेत ढुक्कै बस्दैनन् । बोर्डरमा सिसिभिटी क्यामरा राखेर रिउवाट नियमन गर्छन् । पक्की
	सडक भएकाले चिनियाँ अधिकारी रिउबाट बढीमा ४५ मिनेटमा पुग्ने गरेको सिमाका नेपाली बताउँछन् । जिल्ला प्रशासन कार्यालयले यात्रा अनुमति पत्र (पास) जारी गरेका बाहेकका मानिसले जान पाउदैनन् ।
	सवारी साधन मार्फत टिपताला भन्ज्याङ पुगेर फर्कन ताप्लेजुङ सदरमुकाम फुङलिङबाट दुई दिन लाग्छ । तर अहिले तत्कालका लागि भनें सडक बिग्रिएकाले यातायात ठप्प छ । सदरमुकाम
	फुङलिङबाट फोरह्विल गाडिमा एकदिनमा सिमानासम्म पुगिन्छ । जानेले भनें पहिलो दिन सदरमुकामबाट ओलाङचुङगोलाको बस्तिसम्म पुग्ने, दोश्रोदिन सिमानासम्म पुगेर घुमेर बस्तिसम्म फर्कने र तेश्रोदिन सदरमुकाम फर्कने गरेका छन् । बर्खाले सडक बिगारेको र ठाडा खोलामा पानीको बहाव नघटेकाले लेलेपको इलाडाँडादेखि माथि गाडि लिन सकिदैन । तमोर नदीमा बिना पुल दुई ठाउँमा तर्नुपर्ने र खोलामा पानीको सतह नघटेकाले यातायात चल्न मंसिरसम्मै पर्खनुपर्ने ओलाङचुङगोला वडा कार्यालयका कर्मचारी तेन्जिङ वालुङ बताउँछन् । ‘यहाँ (ओलाङचुङगोला) आएपछि बाटो रोकियो भने लामो समय यतै बस्नुपर्ने भएकाले गाडिधनीले हमेसा ल्याउनै मान्दैनन्,’ उनले भने, ‘तमोर नदीमा पनि पानीको सतह नघटेकाले जोङगीन र गोलामाथि तार्नलाई समस्या छ ।’ धेरै कठिन हुने सुकेपानीमा भने बेलिब्रिज निर्माण भइसकेको छ ।


